
Annotatsiya. Mazkur tadqiqotda Surxondaryo viloyatining 2010–2025 yillardagi yalpi hududiy 
mahsulot, qishloq xo‘jaligi, sanoat va xizmatlar sohasi ko‘rsatkichlari asosida hududiy iqtisodiy 
rivojlanish jarayonlari tahlil qilingan. Tadqiqotda iqtisodiy tarmoqlarning o‘zaro bog‘liqligi, ularning 
iqtisodiy o‘sishga ta’siri hamda vaqt davomidagi dinamik o‘zgarishlari statistik va iqtisodiy tahlil 
usullari orqali baholandi. Natijalar qishloq xo‘jaligi, sanoat va xizmatlar sohasining mutanosib 
rivojlanishi hudud iqtisodiy barqarorligini ta’minlashda muhim ahamiyatga ega ekanligini ko‘rsatdi. 
Shuningdek, iqtisodiy ko‘rsatkichlarning yillar kesimida barqaror o‘sishi hududda iqtisodiy faollik va 
investitsiya jarayonlari kuchayib borayotganligini tasdiqlaydi. Tadqiqot natijalari hududiy iqtisodiy 
siyosatni takomillashtirish va iqtisodiy o‘sishni prognozlashda muhim amaliy ahamiyat kasb etadi. 
Kalit sо‘zlar: yalpi hududiy mahsulot, iqtisodiy o‘sish, qishloq xo‘jaligi, sanoat, xizmatlar sohasi, 
hududiy iqtisodiyot, statistik tahlil, iqtisodiy rivojlanish, dinamik tahlil, iqtisodiy barqarorlik. 
 
Аннотация. В данном исследовании проанализированы процессы регионального 
экономического развития Сурхандарьинской области на основе показателей валового 
регионального продукта, сельского хозяйства, промышленности и сферы услуг за 2010–2025 
годы. В ходе исследования с использованием статистических и экономических методов 
анализа была оценена взаимосвязь экономических отраслей, их влияние на экономический 
рост, а также динамические изменения во времени. Результаты показали, что 
сбалансированное развитие сельского хозяйства, промышленности и сферы услуг играет 
важную роль в обеспечении экономической устойчивости региона. Кроме того, стабильный 
рост экономических показателей по годам подтверждает усиление экономической 
активности и инвестиционных процессов в регионе. Результаты исследования имеют важное 
практическое значение для совершенствования региональной экономической политики и 
прогнозирования экономического роста. 
Ключевые слова: валовой региональный продукт, экономический рост, сельское хозяйство, 
промышленность, сфера услуг, региональная экономика, статистический анализ, 
экономическое развитие, динамический анализ, экономическая устойчивость. 
 
Abstract. This study analyzes the processes of regional economic development in the Surkhandarya 
region based on the indicators of gross regional product, agriculture, industry, and the service sector 
for the period 2010–2025. The research evaluates the interrelationship of economic sectors, their 
impact on economic growth, and their dynamic changes over time using statistical and economic 
analysis methods. The results show that the balanced development of agriculture, industry, and the 
service sector plays an important role in ensuring regional economic stability. In addition, the steady 
growth of economic indicators over the years confirms the increasing economic activity and 
strengthening investment processes in the region. The findings of the study have significant practical 
importance in improving regional economic policy and forecasting economic growth. 
Keywords: gross regional product, economic growth, agriculture, industry, service sector, regional 
economy, statistical analysis, economic development, dynamic analysis, economic stability. 

 
KIRISH 
Hozirgi global iqtisodiy sharoitda hududiy iqtisodiyotni barqaror 

rivojlantirish va iqtisodiy o‘sish sur’atlarini ta’minlash har bir davlatning muhim 

strategik vazifalaridan biri hisoblanadi. Ayniqsa, hudud iqtisodiyotining asosiy 
tarmoqlari bo‘lgan qishloq xo‘jaligi, sanoat va xizmatlar sohasining o‘zaro 
mutanosib rivojlanishi iqtisodiy barqarorlikni ta’minlashda muhim ahamiyat 
kasb etadi. Iqtisodiy tarmoqlar o‘rtasidagi mutanosiblikning saqlanishi ishlab 
chiqarish hajmining o‘sishi, aholi bandligining oshishi, infratuzilmaning 
rivojlanishi va aholi turmush darajasining yaxshilanishiga xizmat qiladi. 

Surxondaryo viloyati O‘zbekiston Respublikasining iqtisodiy salohiyati 
yuqori bo‘lgan hududlaridan biri hisoblanadi. Viloyatda qishloq xo‘jaligi yetakchi 
tarmoqlardan biri bo‘lishi bilan bir qatorda, so‘nggi yillarda sanoat ishlab 
chiqarishi va xizmatlar sohasi ham jadal rivojlanib bormoqda. Xududda amalga 
oshirilayotgan iqtisodiy islohotlar, investitsiya dasturlari va infratuzilmaviy 
loyihalar iqtisodiy faollikni kuchaytirishga xizmat qilmoqda. 

Hududiy iqtisodiy rivojlanishni tahlil qilishda yalpi hududiy mahsulot 
ko‘rsatkichi muhim ahamiyatga ega bo‘lib, u iqtisodiyot tarmoqlarining umumiy 
samaradorligini ifodalaydi. Shu bilan birga, qishloq xo‘jaligi, sanoat va xizmatlar 
sohasi ko‘rsatkichlarini o‘zaro bog‘liq holda o‘rganish iqtisodiy o‘sishning asosiy 
omillarini aniqlash imkonini beradi. Iqtisodiy ko‘rsatkichlarning yillar 
davomidagi dinamikasini tahlil qilish esa hudud iqtisodiyotining intensiv yoki 
ekstensiv rivojlanish xususiyatlarini baholashga yordam beradi. 

Zamonaviy iqtisodiy tadqiqotlarda statistik va Ekonometrik tahlil 
usullaridan keng foydalanilmoqda. Ayniqsa, iqtisodiy ko‘rsatkichlar o‘rtasidagi 
bog‘liqlikni aniqlash va ularning iqtisodiy o‘sishga ta’sirini baholashda dinamik 
tahlil muhim ilmiy ahamiyatga ega. Shu sababli mazkur tadqiqotda Surxondaryo 
viloyatining 2010–2025 yillardagi yalpi hududiy mahsulot, qishloq xo‘jaligi, 
sanoat va xizmatlar sohasi ko‘rsatkichlari asosida iqtisodiy rivojlanish jarayonlari 
tahlil qilinadi. 

Tadqiqotning asosiy maqsadi — Surxondaryo viloyati iqtisodiyotining 
tarmoqlar kesimidagi rivojlanish dinamikasini o‘rganish, ularning iqtisodiy 
o‘sishga ta’sirini baholash hamda hududiy iqtisodiy barqarorlikni ta’minlash 
bo‘yicha ilmiy asoslangan xulosalar ishlab chiqishdan iborat. 

 
ADABIYOTLAR SHARHI 
Hududiy iqtisodiy rivojlanishni baholash, yalpi hududiy mahsulot (YAHM), 

qishloq xo‘jaligi, qurilish va sanoat ko‘rsatkichlarini tahlil qilish masalalari 
zamonaviy iqtisodiy-statistik tadqiqotlarning muhim yo‘nalishlaridan biri 
hisoblanadi. Ayniqsa, hududlar iqtisodiy tizimining barqarorligini baholash, 
iqtisodiy o‘sish omillarini aniqlash va makroiqtisodiy ko‘rsatkichlarning o‘zaro 
bog‘liqligini tahlil qilish bo‘yicha ilmiy izlanishlar so‘nggi yillarda sezilarli 
darajada kengaymoqda. 

Hududiy iqtisodiy tizimlarning barqaror rivojlanishi masalalari bo‘yicha olib 
borilgan tadqiqotlarda iqtisodiy o‘sishning asosiy ko‘rsatkichlari sifatida yalpi 
hududiy mahsulot, sanoat ishlab chiqarishi va investitsion faollik 
ko‘rsatkichlariga alohida e’tibor qaratilgan [1]. Xalqaro iqtisodiy tashkilotlar 

tomonidan tayyorlangan hisobotlarda hududiy iqtisodiy tenglikni ta’minlash va 
sanoatni diversifikatsiya qilish iqtisodiy barqarorlikning muhim omili sifatida 
baholanadi [2]. 

M.Porterning hududiy raqobatbardoshlik nazariyasiga ko‘ra, hududning 
iqtisodiy salohiyati sanoat, infratuzilma, investitsiyalar va innovatsion muhitning 
rivojlanganlik darajasi bilan belgilanadi [3]. Ushbu nazariy yondashuv hududiy 
iqtisodiy tizimlarning samaradorligini baholashda keng qo‘llanilib kelinmoqda. 

Hududiy iqtisodiy rivojlanish va barqarorlikni statistik baholash bo‘yicha 
ilmiy izlanishlarda ekonometrik modellashtirish, indekslash va ko‘p omilli tahlil 
usullaridan keng foydalaniladi [4]. Tadqiqotchilar iqtisodiy tizimning 
barqarorligini aniqlashda YAHM hajmi, sanoat ishlab chiqarish sur’atlari, qurilish 
hajmi, bandlik darajasi va investitsiyalar oqimini asosiy indikatorlar sifatida 
e’tirof etadilar. 

O‘zbekiston iqtisodiyotida hududiy rivojlanish ko‘rsatkichlarini baholash 
masalalari mahalliy olimlar tomonidan ham keng o‘rganilgan. Xususan, iqtisodiy-
statistik tahlil asosida hududlar rivojlanishidagi tafovutlar, sanoatlashuv darajasi 
va investitsion salohiyatni aniqlash bo‘yicha ilmiy tadqiqotlar olib borilgan [5]. 
Tadqiqotlarda Surxondaryo viloyati iqtisodiyotining agrar-sanoat yo‘nalishidagi 
o‘ziga xos xususiyatlari ham alohida qayd etilgan. 

So‘nggi yillarda O‘zbekistonda hududlarni kompleks rivojlantirish va 
iqtisodiy salohiyatini oshirish bo‘yicha amalga oshirilayotgan davlat dasturlari 
ilmiy tadqiqotlarda muhim tahlil obyekti sifatida qaralmoqda [6]. Ayniqsa, 
qurilish sohasi va sanoat tarmoqlarining iqtisodiy o‘sishdagi roli bo‘yicha ilmiy 
yondashuvlar kengayib bormoqda. 

Sanoat va qurilish tarmoqlarining hududiy iqtisodiyotdagi o‘rnini o‘rgangan 
tadqiqotchilar ushbu sohalarning investitsion faollik va bandlik darajasiga 
bevosita ta’sir ko‘rsatishini ta’kidlaydilar [7]. Shu bilan birga, iqtisodiy tizimning 
barqarorligi sanoat ishlab chiqarishi va qurilish hajmlarining uzoq muddatli 
o‘sish tendensiyalari bilan chambarchas bog‘liq ekanligi asoslab berilgan. 

Hududiy iqtisodiy barqarorlikni baholash bo‘yicha zamonaviy ilmiy ishlarda 
regressiya tahlili, trend modellari, ARIMA modeli hamda integral indeks 
usullaridan foydalanish samarali natija berishi qayd etilgan [8]. Bu esa iqtisodiy 
ko‘rsatkichlarning istiqboldagi dinamikasini prognozlash imkonini beradi. 

Shuningdek, ilmiy adabiyotlarda YAHM, qishloq xo‘jaligi, sanoat va qurilish 
ko‘rsatkichlari o‘rtasidagi o‘zaro bog‘liqlik hududiy iqtisodiyotning tarkibiy 
barqarorligini belgilovchi muhim omillardan biri sifatida baholanmoqda [9]. Shu 
sababli, Surxondaryo viloyatining 2010–2025-yillardagi iqtisodiy 
ko‘rsatkichlarini tizimli va taqqoslama tahlil qilish hudud iqtisodiyotining 
rivojlanish tendensiyalarini aniqlashda muhim ilmiy-amaliy ahamiyat kasb etadi. 

 
TADQIQOT METODOLOGIYASI 
Mazkur tadqiqotning metodologik asosini hududiy iqtisodiy tizimlarning 

barqaror rivojlanishi, iqtisodiy o‘sish nazariyalari hamda iqtisodiy-statistik tahlil 

konsepsiyalari tashkil etadi. Tadqiqotda yalpi hududiy mahsulot (YAHM), qishloq 
xo‘jaligi, sanoat va qurilish ko‘rsatkichlarining hudud iqtisodiyoti rivojlanishidagi 
o‘rni va ularning o‘zaro bog‘liqligini o‘rganishga qaratilgan nazariy 
yondashuvlardan foydalanildi. 

Tadqiqot jarayonida hududiy iqtisodiy rivojlanish nazariyasi, barqaror 
iqtisodiy o‘sish konsepsiyasi, tarkibiy transformatsiya yondashuvi hamda 
institutsional iqtisodiyot nazariyalari metodologik asos sifatida xizmat qildi. 
Shuningdek, M.Porterning hududiy raqobatbardoshlik nazariyasi, iqtisodiy 
tizimlarning tarkibiy rivojlanish modeli va makroiqtisodiy muvozanat 
konsepsiyalaridan foydalanildi. Ushbu nazariyalar asosida hududiy 
iqtisodiyotning sanoat, qishloq xo‘jaligi va qurilish tarmoqlari orqali rivojlanish 
mexanizmlari ilmiy jihatdan yoritildi. 

Tadqiqotda iqtisodiy tizim barqarorligini baholashda tizimli yondashuv, 
ilmiy abstraksiya, umumlashtirish, taqqoslash hamda iqtisodiy-statistik kuzatuv 
usullaridan foydalanildi. Mazkur usullar yordamida Surxondaryo viloyatining 
2010–2025-yillardagi iqtisodiy ko‘rsatkichlari o‘rtasidagi bog‘liqlik, ularning 
rivojlanish tendensiyalari va hudud iqtisodiyotiga ta’siri nazariy jihatdan tahlil 
qilindi. 

Shuningdek, tadqiqotda iqtisodiy ko‘rsatkichlarning dinamik o‘zgarishini 
o‘rganishda trend yondashuvi va makroiqtisodiy tahlil usullaridan foydalanildi. 
Bu esa hududiy iqtisodiy tizimning barqaror rivojlanish omillarini aniqlash 
hamda iqtisodiy o‘sishning asosiy yo‘nalishlarini baholash imkonini berdi. 

Tadqiqotning axborot bazasini rasmiy statistik ma’lumotlar, xalqaro 
tashkilotlar hisobotlari, ilmiy maqolalar, monografiyalar va normativ-huquqiy 
hujjatlar tashkil etdi. Mazkur metodologik yondashuvlar Surxondaryo viloyati 
iqtisodiyotining barqaror rivojlanish tendensiyalarini ilmiy asosda o‘rganish 
hamda tegishli xulosa va tavsiyalar ishlab chiqishga xizmat qildi. 

 
TAHLIL VA NATIJALAR 
Surxondaryo viloyatida iqtisodiy rivojlanish jarayonlari ko‘p jihatdan agrar 

sektor, sanoat ishlab chiqarishi va xizmatlar sohasining o‘zaro uyg‘un 
rivojlanishiga bog‘liq. Agar ushbu tarmoqlar o‘rtasida muvozanat saqlansa, 
iqtisodiy tizimda barqaror o‘sish kuzatiladi. Aksincha, ayrim tarmoqlarning 
keskin ustunligi yoki sust rivojlanishi umumiy iqtisodiy barqarorlikka salbiy ta’sir 
ko‘rsatishi mumkin. Shu sababli, tarmoqlar kesimida ko‘rsatkichlarni alohida 
emas, balki ularning o‘zaro bog‘liqligi asosida baholash ilmiy jihatdan to‘g‘ri 
yondashuv hisoblanadi. Bundan tashqari, iqtisodiy ko‘rsatkichlarning vaqt 
davomida o‘zgarish tendensiyasi hududiy rivojlanishning intensiv yoki ekstensiv 
xarakterga ega ekanligini aniqlash imkonini beradi. Masalan, ishlab chiqarish 
hajmining muntazam o‘sib borishi iqtisodiy faollikning ortayotganligini bildirsa, 
keskin tebranishlar tizimda muayyan muammolar mavjudligidan dalolat berishi 
mumkin. Shu bois iqtisodiy ko‘rsatkichlarning nafaqat hajmi, balki ularning o‘sish 
sur’atlari va tarkibiy o‘zgarishlari ham batafsil o‘rganilishi zarur (1-jadval) 

1-jadval 
Surxondaryo viloyatining 2010-2025 Yillardagi YaHM, QO‘B va Sanoat 

(qurilishni qo‘shgan holda) ko‘rsatkichlari mlrd. so‘m 

Yillar 
YaHM, jami 

mlrd. (so‘m) 
Y 

Qishloq, o‘rmon va 
baliqchilik xo‘jaligi 

mlrd. (so‘m) 
X1 

Sanoat (qurilishni 
qo‘shgan holda) 

mlrd. (so‘m) 
X2 

Xizmatlar mlrd. 
(so‘m) 

X3 

2010 3394,7 2348,1 756,4 796,3 
2011 5217,1 4187,5 925,8 1085,3 
2012 6436,4 4922,0 1101,8 1450,8 
2013 7436,4 5512,8 1321,4 1918,0 
2014 9213,2 6882,6 1615,3 2471,4 
2015 11114,4 8354,3 1910,7 3067,8 
2016 12179,6 8896,4 2200,7 3845,3 
2017 16354,4 11837,2 2356,4 4485,5 
2018 21229,4 15394,4 3234,7 6079,6 
2019 25473,1 18152,0 4231,3 6981,9 
2020 27571,6 19874,5 5322,7 8013,9 
2021 33591,1 23881,8 6675,3 10387,4 
2022 39201,8 27427,5 7229,8 12838,4 
2023 46999,2 33646,6 8848,6 15353,7 
2024 54354,1 36152,3 13819,8 28381,8 
2025 66186,5 42272,0 18833,2 34085,4 

 

Manba: www.surxonstat.uz Statistik ma’lumotlar asosida tuzilgan. 
 

Surxondaryo viloyatida iqtisodiy tizimning rivojlanish dinamikasini 
baholash jarayonida vaqt oralig‘ida shakllangan makroiqtisodiy 
ko‘rsatkichlarning izchil o‘sib borayotganligi kuzatiladi. Mazkur tendensiya 
hudud iqtisodiyotida barqaror o‘sish modeli shakllanayotganligini ko‘rsatadi. 
Xususan, yalpi hududiy mahsulot hajmining yil sayin ortib borishi ishlab chiqarish 
faoliyati kengayayotganini hamda iqtisodiy jarayonlar izchil ravishda 
rivojlanayotganini anglatadi. Bu holat hududda iqtisodiy faollikning sust emas, 
balki bosqichma-bosqich kuchayib borayotganini ifodalaydi. 

Tahlillar shuni ko‘rsatadiki, iqtisodiy o‘sish faqat umumiy hajmning ortishi 
bilan emas, balki uning tarkibiy tuzilmasidagi o‘zgarishlar bilan ham 
xarakterlanadi. Ayniqsa, qishloq xo‘jaligi tarmog‘i dastlabki yillarda yetakchi o‘rin 
egallagan bo‘lsa-da, keyingi bosqichlarda xizmatlar sohasi va sanoatning ulushi 
sezilarli darajada ortib borgan. Bu esa hudud iqtisodiyotining asta-sekin 
diversifikatsiyalashayotganini va an’anaviy agrar yo‘nalishdan ko‘p tarmoqli 
rivojlanish bosqichiga o‘tayotganini bildiradi. Shuningdek, xizmatlar sektorining 
tez sur’atlarda rivojlanishi alohida e’tiborga loyiq. Ushbu sohaning kengayishi 

http://www.surxonstat.uz

aholi daromadlarining oshishi, ichki talabning ortishi va infratuzilmaning 
yaxshilanib borishi bilan izohlanadi. Natijada xizmatlar iqtisodiyotning muhim 
drayveriga aylanib, umumiy o‘sishga sezilarli hissa qo‘shmoqda. Bu esa hududiy 
iqtisodiy tizimda yangi sifat bosqichi shakllanayotganidan dalolat beradi. 

Sanoat (qurilish bilan birgalikda) ko‘rsatkichlarining o‘sish tendensiyasi 
ham iqtisodiy barqarorlikni ta’minlovchi muhim omillardan biri sifatida namoyon 
bo‘ladi. Mazkur tarmoqdagi ijobiy siljishlar ishlab chiqarish bazasining 
kengayishi, investitsiyalar hajmining ortishi va yangi quvvatlarning ishga 
tushirilishi bilan bog‘liq. Shu bilan birga, sanoatning o‘sishi iqtisodiyotning 
tarkibiy jihatdan mustahkamlanishiga xizmat qilib, uning tashqi omillarga 
nisbatan barqarorligini oshiradi. Qishloq xo‘jaligi tarmog‘i esa hudud 
iqtisodiyotining an’anaviy tayanch sohasi sifatida o‘z ahamiyatini saqlab 
qolmoqda. Ushbu tarmoqdagi barqaror o‘sish oziq-ovqat xavfsizligini ta’minlash 
bilan birga, boshqa tarmoqlarning rivojlanishi uchun ham asos yaratadi. Biroq 
vaqt o‘tishi bilan uning umumiy iqtisodiyotdagi nisbiy ulushi kamayib 
borayotgani kuzatiladi, bu esa iqtisodiy tuzilmaning diversifikatsiyalashuvi 
natijasidir. 

Ko‘rsatkichlar dinamikasi hududiy iqtisodiy tizimda muvozanatli va izchil 
rivojlanish jarayoni kechayotganini anglatadi. Bunda turli tarmoqlar o‘rtasidagi 
nisbatning asta-sekin uyg‘unlashuvi iqtisodiy barqarorlikning muhim belgisi 
sifatida namoyon bo‘ladi. Ayniqsa, ishlab chiqarish, xizmatlar va qishloq xo‘jaligi 
o‘rtasidagi o‘zaro bog‘liqlikning mustahkamlanishi iqtisodiy tizimning ichki 
barqarorligini kuchaytiradi. Mazkur jadvalda keltirilgan ma’lumotlar aynan shu 
tendensiyalarni tasdiqlab, Surxondaryo viloyatida iqtisodiy tizimning bosqichma-
bosqich rivojlanib borayotganini hamda uning barqaror o‘sish trayektoriyasiga 
ega ekanligini ko‘rsatadi. 

Surxondaryo viloyatida yalpi hududiy mahsulot hajmining 2010-2025 yillar 
davomida o‘zgarishlari iqtisodiy rivojlanish jarayonining bosqichma-bosqich 
kuchayib borayotganini ko‘rsatadi. Dastlabki davrda o‘sish nisbatan sokin 
kechgan bo‘lsa, keyingi yillarda ishlab chiqarish hajmining kengayishi va iqtisodiy 
faollikning ortishi natijasida YaHM sezilarli darajada oshgan. Bu jarayon hudud 
iqtisodiyotida tarkibiy o‘zgarishlar yuz berayotganini hamda yangi o‘sish omillari 
shakllanayotganini anglatadi. Ayniqsa, vaqt o‘tishi bilan o‘sish sur’atlarining 
tezlashib borishi iqtisodiy tizimning oddiy chiziqli rivojlanishdan chiqib, 
murakkabroq, nolinear bosqichga o‘tayotganini ko‘rsatadi. Grafikda keltirilgan 
regressiya modellarini solishtirish orqali YaHM dinamikasining matematik 
ifodasi aniqlashtiriladi. Chiziqli model umumiy yo‘nalishni aks ettirgan holda 
o‘sish tendensiyasini soddalashtirilgan shaklda ifodalaydi, biroq real 
jarayonlarda kuzatiladigan egri chiziqli o‘zgarishlarni to‘liq qamrab olmaydi. 
Eksponensial model esa o‘sishning tezlashuv xususiyatini hisobga oladi va 
iqtisodiy faollik ortib borayotgan sharoitda nisbatan aniqroq natija beradi. 
Shunga qaramay, ayrim davrlarda yuzaga keladigan keskin o‘zgarishlar va 
tarkibiy siljishlar ushbu model orqali to‘liq ifodalanmaydi. 

Manba: muallif ishlanmasi. 
 

1-rasm. Surxondaryo viloyatida yalpi hududiy mahsulot (YaHM) hajmining 
2010-2025 yillardagi dinamikasi va trend modellari 

 

Ko‘p hadli (uchinchi darajali polinom) model berilgan ma’lumotlarga eng 
yuqori darajada mos keladi. Ushbu model uchun aniqlik ko‘rsatkichi juda yuqori 
≈ ²܀)  ૙,ૢૢૠૡ) bo‘lib, bu uning kuzatilgan qiymatlar bilan deyarli to‘liq mos 
tushishini bildiradi. Mazkur model iqtisodiy o‘sish jarayonidagi tezlashuv va 
sekinlashuv bosqichlarini birgalikda aks ettira olishi bilan ajralib turadi. Natijada 
YaHM hajmining vaqt davomida qanday shaklda o‘zgarayotgani aniqroq 
tasvirlanadi. Shu sababli Surxondaryo viloyatida yalpi hududiy mahsulot 
dinamikasini ifodalashda uchinchi darajali polinom regressiya modelidan 
foydalanish maqsadga muvofiq hisoblanadi. Ushbu model quyidagi ko‘rinishga 
ega: 

= ܡ  ૚૝,૝૟ૢ³ܠ −  ૡ૙,૙૚૝²ܠ +  ૚૞૚૛,૝ܠ +  ૛૙૛૚,ૠ 
Mazkur tenglama iqtisodiy o‘sishning nolinear xarakterini ifodalash bilan 

birga, vaqt omilining ta’sirini ham chuqurroq ochib beradi. Shu jihatdan u nafaqat 
mavjud holatni tahlil qilishda, balki keyingi bosqichlarda prognozlash 
masalalarini hal etishda ham amaliy ahamiyatga ega. 

 
XULOSA 
Tadqiqot natijalari Surxondaryo viloyati iqtisodiyotida qishloq xo‘jaligi, 

sanoat va xizmatlar sohasining o‘zaro uyg‘un rivojlanishi iqtisodiy o‘sishning 
asosiy omillaridan biri ekanligini ko‘rsatdi. 2010–2025 yillar davomida yalpi 
hududiy mahsulot hajmining izchil o‘sib borishi hudud iqtisodiyotida barqaror 

iqtisodiy faollik kuzatilganligini tasdiqlaydi. Ayniqsa, sanoat va xizmatlar 
sohasidagi o‘sish sur’atlarining yuqori bo‘lishi iqtisodiyot tarmoqlarining 
diversifikatsiyalashuvi kuchayib borayotganligidan dalolat beradi. 

Tahlillar shuni ko‘rsatdiki, iqtisodiy ko‘rsatkichlarni alohida emas, balki 
ularning o‘zaro bog‘liqligi asosida baholash hududiy iqtisodiy jarayonlarni 
chuqurroq anglash imkonini beradi. Qishloq xo‘jaligi viloyat iqtisodiyotida muhim 
o‘rin egallab kelayotgan bo‘lsa-da, sanoat va xizmatlar sohasining rivojlanishi 
iqtisodiy barqarorlikni ta’minlashda tobora muhim ahamiyat kasb etmoqda. 

Shuningdek, iqtisodiy ko‘rsatkichlarning yillar kesimida muntazam o‘sishi 
investitsiya jarayonlari va ishlab chiqarish faolligining kengayib borayotganligini 
ko‘rsatadi. Bu esa hududda amalga oshirilayotgan iqtisodiy islohotlar va 
investitsiya siyosatining samarali natija berayotganligini anglatadi. 

Umuman olganda, Surxondaryo viloyati iqtisodiyotining barqaror 
rivojlanishi uchun qishloq xo‘jaligi, sanoat va xizmatlar sohasini mutanosib 
ravishda rivojlantirish, investitsiyalarni samarali yo‘naltirish hamda iqtisodiyot 
tarmoqlarini modernizatsiya qilish muhim ahamiyatga ega hisoblanadi. 

tartibi boʻyicha roʻyxatdan oʻtkazilgan. Litsenziya raqami: 
№083688 

“Agrobiznes, fan va texnologiyalar” ilmiy-amaliy elektron jurnali Oʻzbekiston 
Respublikasi Oliy taʼlim, fan va innovatsiyalar vazirligi huzuridagi Oliy attestatsiya 
komissiyasi rayosatining 30.11.2024-yildagi №364/5-sonli qarori bilan 08.00.00-

Iqtisodiyot fanlari bo‘yicha, 08.05.2025-yildagi №370/5-sonli qarori bilan 06.00.00-
Qishloq xo‘jaligi fanlari bo‘yicha “Dissertatsiyalar asosiy ilmiy natijalarini chop etish 

tavsiya etilgan milliy ilmiy nashrlar ro‘yxati”ga kiritilgan. 

